З А П И С Н И К

од педесет  и првата седница  на Советот на Општина Богданци

одржана на 29.05.2024 година  
 Седницата се одржа во 12.00 часот во  салата на Советот на Општина Богданци.
 На седницата присуствуваа 10 (десет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Елена Шутарова, Никола Шелдаров, Борис Роглев, Стојанка Ангелковиќ, Анила Роглева, Динко Олумчев и Никола Стратров. Отсутен беше Стоимир Дронов. Советничката Елена Шутарова пристига по усвојување на записникот од претходната седница. Советниците Стојанка Ангелковиќ, Бори Роглев и Анила Роглева пристигнаа на третата точка од дневниот ред.
Претседателот на Советот откако констатира дека има кворум за работа и одлучување на Советот ја отвори седницата.
Со материјалите бeше доставен и записниците од  50-та седница на Советот. 

Претседателот  отвори дискусија  по записникот од 50– та седница. 

Бидејќи немаше забелешки се премина на гласање по записникот од 50-та седница на Советот. Записникот се усвои со 7 (седум) гласа „За“. 

  Претседателот за работа на седницата го предложи следниот 

ДНЕВЕН РЕД
1. Предлог-Квартален извештај на Буџетот на Општина Богданци  за периодот јануари-март 2024 година;

2. Предлог-Одлука за подготовка на предлог-проект и учество во Програмата Interreg VI-А ИПА Бугарија-Северна Македонија;

3. Информација за учеството на Општина Богданци на Отворениот повик за инвестициски проекти во рамките на Програмскиот приоритет 1 „Позелен пограничен регион“ на програмата Interreg VI-А ИПА Бугарија-Северна Македонија ref. No 2021TC16IPCB006;

4. Годишен извештај за работа на Центарот за развој на Југоисточниот плански регион за 2023 година;

5. Советнички прашања.

Претседателот отвори дискусија по предложениот дневен ред. Бидејќи никој не се јави за збор се премина на гласање по дневниот ред. Дневниот ред се усвои со 7 (седум) гласа „За“.

Се премина на гласање по усвоениот дневен ред.
Точка 1. Предлог-Квартален извештај на Буџетот на Општина Богданци  за периодот јануари-март 2024 година
Претседателот најпрво и даде збор на Симона Савиќ од општинската администрација која даде детално образложение по кварталниот извештај. 
Дискусија по оваа точка имаше Михаил Тодоров кој рече дека  нашата општина е една од најмалку задолжените општини ако не и единствена. Нема многу активности бидејќи беше предизборен период, но општината е во добра кондиција.
Бидејќи немаше други за дискусија се премина на гласање по кварталниот извештај за првниот квартал од 2024 година. Кварталниот извештај се усвои со 7 (седум) гласа „За“.  
Точка 2. Предлог-Одлука за подготовка на предлог-проект и учество во Програмата Interreg VI-А ИПА Бугарија-Северна Македонија

Претседателот најпрво му даде збор на Митко Влахов од општинската администрација која даде детално образложение по предложената одлука. 

Дискусија по оваа точка имаше Љупчо Карапеев кој рече дека нивната советничка група дава поддршка  за аплицирање на проекти. 

Бидејќи немаше други за дискусија се премина на гласање по  предложената Одлука за подготовка на предлог-проект и учество во Програмата Interreg VI-А ИПА Бугарија-Северна Македонија. Одлуката се донесе со 7 (седум) гласа „За“.  

Точка 3. Информација за учеството на Општина Богданци на Отворениот повик за инвестициски проекти во рамките на Програмскиот приоритет 1 „Позелен пограничен регион“ на програмата Interreg VI-А ИПА Бугарија-Северна Македонија ref. No 2021TC16IPCB006
Претседателот најпрво му даде збор на Митко Влахов од општинската администрација која даде детално образложение по доставената информација. 

Дискусија по оваа точка имаше Љупчо Карапеев кој рече дека за нив е спорно тоа зошто сега да се донесе таков заклучок  и дека сметаат дека ако има потреба и дојде до таква ситуација тогаш може да се донесе таков заклучок. Митко Влахов рече дека нема ништо спорно да се донесе таков заклучок поради тоа што следејќи ја состојбата на покачување на цените на пазарот, може би ќе треба да се до обезбедат средства од нашиот буџет и тоа е планиран ризик.  Михаил Тодоров рече дека нема ништо спорно во тоа да се донесе заклучокот за да се вкалкулира ризикот. Митко Влахов рече дека кога се носи одлука за апликација за средства од ЕУ фондовите не се бара кофинансирање и затоа нема потреба да го внесуваме тој дел во одлуката, но затоа доколку се појави таква потреба да бидеме спремни. Никола Шелдаров рече дека во патека би требало да се додаде и патеката од Стојаково до м.в. „Чука“. Митко Влахов рече дека во проектот е опфатено и мапирање на нови патеки и може да се мапираат и нови патеки. Никола Стратров рече дека го подржува предложениот заклучок и тоа е поен плус за да се покаже нашата сериозност. 
Претседателот го прочита предложениот заклучок кој гласи: 

„1.Се прифаќа Информацијата за учество на општина Богданци на Отворениот повик за инвестициски проекти во рамките на Програмскиот приоритет 1 „Позелен пограничен регион“ на програмата Interreg VI-A ИПА Бугарија - Северна Македонија, ref. No 2021TC16IPCB006 – 2023-3.

2.Доколку се случи на тендерите за набавки да произлезе повисок износ во цени за одредени градежни активности, материјали, опрема и услуги, потребни за реализација на проектните активности, во тој случај разликата во износот ќе се надомести со кофинансирање од Буџетот на општина Богданци.

3.Овој заклучок влегува во сила со денот на објавувањето во „Службен гласник на Општина Богданци“.“
Бидејќи немаше други за дискусија се премина на гласање по  предложениот заклучок. Заклучокот се донесе со 10 (десет) гласа „За“.  

Точка 4. Годишен извештај за работа на Центарот за развој на Југоисточниот плански регион за 2023 година

Претседателот рече дека од страна на Центарот за развој на Југоисточниот плански регион е доставен извештај за 2023 година. Претставникот од регионот не бил во можност да присуствува на седницата.

Претседателот отвори дискусија.

Бидејќи никој не се јави за збор се премина на гласање по предложениот извештај. Извештајот не се усвои бидејќи советниците се изјаснија со 3 (три) гласа „За“ (Љупчо Карапеев, Борис Роглев и Анила Роглев) и 7 (седум) гласа „Воздржан“.
Точка 5. Советнички прашања

Претседателот рече дека секој советник има право на по две прашања, но бидејќи Градоначалникот не е присутен ќе добијат писмен одговор на поставените прашања.
Никола Шелдаров праша до каде е со поставувањето на летниковците во Стојаково?
Бидејќи немаше други прашања, беше исцрпен дневниот ред и претседателот ја затвори седницата.
Бр. 08 -863/1     

     
                                                     Претседател 

29.05.2024 год.

        

  
           на Советот на Општина Богданци

Богданци





                            Борис Ванчев

